
 Хөдөлмөр, нийгмийн хамгааллын үйлчилгээний төв нь Хөдөлмөр эрхлэлт, 

хөдөлмөрийн харилцааны бодлогын хэрэгжилтийг хангах зорилтын хүрээнд Монгол Улс, 

БНСУ-ын Хөдөлмөрийн Яам хоорондын “Хөдөлмөр эрхлэх зөвшөөрөл олгох тогтолцоо”-

ны дагуу БНСУ-д ажиллах хүч илгээх тухай харилцан ойлголцлын санамж бичиг, ГБХНХЯ-

ны эрхлэх асуудлын хүрээнд ажил олгогч, ажилтан хоёрын хооронд байгуулсан 

хөдөлмөрийн гэрээнд хяналт тавьж биелэлтийг хангуулах, бусад холбогдох хууль 

тогтоомжуудыг хэрэгжүүлэн, БНСУ-д ажиллаж амьдарч буй иргэдийнхээ эрх ашгийг 

хамгаалан ажиллаж байна. 

1. АЖИЛЛАХ ХҮЧ ИЛГЭЭХ САНАМЖ БИЧГИЙН ХЭРЭГЖИЛТИЙГ ХАНГАЖ, 

ХӨДӨЛМӨРИЙН ХАРИЛЦААТАЙ ХОЛБООТОЙ ГҮЙЦЭТГЭСЭН АЖЛУУД 

  Хөдөлмөр, нийгмийн хамгааллын тасаг нь 2024 оны 07 сарын 01-ээс 2024 оны 07 

сарын 31-ний өдрийн хооронд хөдөлмөр, нийгмийн хамгааллын чиглэлээр БНСУ-д 

ажиллаж, амьдарч буй Монгол Улсын иргэдэд газар дээр нь очиж үйлчлэхээс гадна 

танхимаар болон цахимаар, утсаар хандсан нийт 210 иргэнд үйлчилгээ үзүүлж ажиллалаа. 

  БНСУ-ын Хөдөлмөр эрхлэлт, хөдөлмөрийн яам, Самсунг даатгалын газар болон 

ажил олгогч эзэд, холбогдох бусад байгууллагуудтай харилцан зөвшилцөх, эвлэрүүлэн 

зуучлах, гомдол барагдуулах, орчуулга хийх, сэтгэл засал, хууль эрх зүйн зөвлөгөө, 

мэдээлэл өгөх зэргээр үйлчилгээ үзүүлэн, иргэдийн өргөдөл гомдлыг шийдвэрлэх 

чиглэлээр хамтран ажиллав. 

  Тус ажлын үр дүнд 13 дахь сарын цалин, нутаг буцах замын зардал, олгогдоогүй 

цалин хөлс, үйлдвэрээс авах цалингийн зөрүү зэрэг нийтдээ 96,382,080 воныг Монгол 

Улсын иргэдэд олгууллаа.  

Хөдөлмөр, нийгмийн хамгааллын тасгийн сар тутмын тоон мэдээ 
/2024 оны 07 дугаар сар/ 

 

№ Агуулга Дүн 

1 Иргэдэд олгуулсан мөнгөн дүн 96,382,080 

2 Шийдвэрлэсэн өргөдөл, гомдол 210 

 

2. НИЙГМИЙН ХАМГААЛЛЫН ХЭЛЭЛЦЭЭРИЙН ХЭРЭГЖИЛТИЙГ ХАНГАЖ, 

НИЙГМИЙН ДААТГАЛТАЙ ХОЛБООТОЙ ГҮЙЦЭТГЭСЭН АЖЛУУД 

2.1. БНСУ-д хөдөлмөрийн гэрээгээр ажиллаж буй иргэдийг Монгол Улсын нийгмийн 

даатгалын тэтгэврийн даатгалд албан журмаар хамруулах, Нийгмийн хамгааллын 

тухай Монгол Улсын Засгийн газар, БНСУ-ын Засгийн газар хоорондын 

хэлэлцээрийн дагуу Монгол Улсын тэтгэврийн даатгалд даатгуулсан гэрчилгээ 

бичиж олгох ажлын хүрээнд 

Тайлант хугацаанд нийгмийн даатгалын тэтгэврийн даатгалд 24 иргэнийг шинээр 

хамруулан “Солонгос улсад гэрээгээр ажиллагсдын программ”-д мэдээллийг бүртгэн гэрээ 

байгуулав. Нийгмийн даатгалын тэтгэврийн даатгалд даатгуулсан иргэдэд шинээр 22, 

гэрээний хугацаа сунгасан 16, ажлын байраа сольсон, гэрчилгээг гээж үрэгдүүлсэн, албан 

байгууллага нь хүсэлт гаргасан 15 даатгуулагчид Нийгмийн хамгааллын тухай Монгол 

Улсын Засгийн газар, Бүгд Найрамдах Солонгос Улсын Засгийн газар хоорондын 

хэлэлцээрийн дагуу Монгол Улсын тэтгэврийн даатгалд даатгуулсан гэрчилгээг тус тус 

бичиж олгов.  

2.2. БНСУ-д оршин сууж буй иргэдийг Монгол Улсын нийгмийн даатгалын сайн 

дурын даатгалд хамруулах, Нийгмийн хамгааллын тухай Монгол Улсын Засгийн 

газар, БНСУ-ын Засгийн газар хоорондын хэлэлцээрийн дагуу Монгол Улсын 

тэтгэврийн даатгалд даатгуулсан гэрчилгээ бичиж олгох 

Нийт 28 иргэнийг сайн дурын даатгалд шинээр хамруулав. БНСУ-ын ААН-д 

хөдөлмөр эрхэлдэг 34 даатгуулагчийн хүсэлтийн дагуу Нийгмийн хамгааллын тухай 

Монгол Улсын Засгийн газар, Бүгд Найрамдах Солонгос Улсын Засгийн газар хоорондын 

хэлэлцээрийн дагуу Монгол Улсын тэтгэврийн даатгалд даатгуулсан гэрчилгээг бичиж 

олгов.  

2.3  Нийгмийн даатгалын сангийн шимтгэлийн орлого төвлөрүүлэх ажлын 

хүрээнд 

НДЕГ-ын даргын 2024 оны А/02 дугаар тушаалаар тус тасгийн 2024 оны орлогын 

төлөвлөгөө 4,997,799,000.00 төгрөгөөр батлагдсан бөгөөд сар бүрийн орлогын төлөвлөгөө 

416,483,250.00 төгрөг болно. 

Тус тасаг нь тайлант хугацаанд тэтгэврийн даатгалын шимтгэл 45,570,000.00 вон 

буюу 111,646,500.00 төгрөг, сайн дурын даатгалын шимтгэл 125,833,601 төгрөгийн 

шимтгэлийн орлогыг төвлөрүүлж, орлогын төлөвлөгөөг 57 хувиар биелүүлсэн. 

Орлогын төлөвлөгөөний биелэлт 

          Хүснэгт-1 
        /2024.07.31-ний байдлаар/ 

 

Солонгос Улсад гэрээгээр ажиллагсдын программ, сайн дурын даатгалын нэгдсэн 

программд даатгуулагчдын гэрээний хугацаа, шимтгэл төлөлтийн тооцоог тус тус хянаж 

ажиллав. 

Хөдөлмөрийн гэрээгээр ажиллагсдын ажил олгогчдод тухайн сарын болон өмнөх 

саруудын шимтгэл төлөхийг сануулж, 429 ширхэг нэхэмжлэл факсаар илгээн, нийт 480 

даатгуулагчтай шимтгэл төлөхийг шаардаж утсаар холбогдов. 

2.4. БНСУ-д хөдөлмөрийн гэрээгээр (E-9, H-2 оршин суух эрхээр) ажиллах 

хугацаандаа тус улсын Үндэсний тэтгэврийн даатгалд шимтгэл төлсөн иргэдийн 

шимтгэлийг буцаан олгуулах ажлын хүрээнд 

БНСУ-д хөдөлмөрийн гэрээгээр ажиллах хугацаандаа БНСУ-ын Үндэсний 

тэтгэврийн даатгалд даатгуулаад нутаг буцсан, төлсөн шимтгэлээ буцааж авахаар хүсэлт 

ирүүлсэн 206 дугаар ээлжийн 1 иргэний материал НДЕГ-аас ирснийг БНСУ-ын ҮТА-д 

хүргүүлэв. Өмнө нь ҮТА-д илгээсэн 194-202 дугаар ээлжийн 47 иргэний 270,953,900 вон 

бүр шийдвэрлэгдэж, иргэдийн дансанд шилжсэн байна. 

3. ТӨРИЙН ҮЙЛЧИЛГЭЭНИЙ ЧАНАР, ХҮРТЭЭМЖИЙГ САЙЖРУУЛАХ  

ЧИГЛЭЛЭЭР ГҮЙЦЭТГЭСЭН БУСАД АЖЛУУД 

Монгол Улсын Гэр бүл, хөдөлмөр, нийгмийн хамгааллын сайдын 2024 оны “Гэр бүл, 

хөдөлмөр, нийгмийн хамгааллын үйлчилгээний чанар хүртээмжийг дээшлүүлэх, 

Сайн дурын 

даатгалын 

шимтгэлийн  орлого

Воноор Төгрөгөөр Төгрөгөөр Воноор Төгрөгөөр

7 416,483,250.00   45,570,000.00       111,646,500.00    125,833,601.00           45,570,000.00       237,480,101.00    57       2.45

Сар

Сарын орлогын 

төлөвлөгөө 

/төгрөгөөр/

Тэтгэврийн даатгалын шимтгэлийн 

орлого
Нийт төвлөрүүлсэн шимтгэлийн орлого

Биелэл

тийн 

хувь

Тухайн 

сарын 

МБ-ны 

эхний 

даваа 

гарагийн 

хаалтын 

ханш

ажилтнуудын сахилга, хариуцлагыг сайжруулах тухай” 01 дүгээр албан даалгаврын 

хүрээнд “БНСУ дахь хөдөлмөр, нийгмийн хамгааллын үйлчилгээний төвийн үйлчилгээний 

чанар хүртээмжийг дээшлүүлэх, ажилтнуудын сахилга хариуцлагыг сайжруулах 

төлөвлөгөө”-г боловсруулан батлуулав. 

Е-9 визээс ахисан түвшний мэргэжлийн ур чадвартай ажиллах хүчний Е-7-4 визний 

статус руу өөрчлөх, тогтвор суурьшилтай ажиллаж буй иргэдийн тоог нэмэгдүүлэх, монгол 

хүний хөгжлийг ахисан түвшинд хүрэхэд дэмжлэг үзүүлэх зорилгоор уг виз рүү шилжих 

боломжтой 18 иргэнтэй холбогдож К-пойнт оноог тоолон, Топик болон Нийгмийн нэгдсэн 

хөтөлбөрийн шалгалтад бэлтгэх суваг, шалгалтын хуваарь зэрэг хэрэгцээт мэдээлэл, 

зөвлөгөөг өгч ажиллалаа. 

БНСУ-д оршин суугаа Монгол Улсын иргэдэд утсаар болон биечлэн сэтгэл зүйн 

тулгамдсан асуудлыг шийдвэрлэхэд туслалцаа үзүүлэн ажиллаж байна. Үүнд: 

ганцаарчилсан сэтгэл засал 7 хүнд, утсаар 6 хүнд зөвлөгөө мэдээлэл өгсөн болно. Сэтгэл 

гутрал болон түгшилтийг илрүүлэх сорил тус бүр 3 удаа хийсэн. 

БНСУ-д транзит визээр ирсэн Монгол Улсын иргэн Ц-д сэтгэцийн эмчийн үзлэг 

хийж, эрүүл мэндийн зайлшгүй шаардлагын улмаас БНСУ дахь Консулын хэлтэс, МИАТ 

ХК болон ар гэрийнхэнтэй хамтран Монгол Улс руу зөөвөрлөж СЭМҮТ-д хэвтүүлэв. 

2024.07.13-ны өдөр БНСУ-ын Үжинбү, Пажү, 14-ний өдөр Шихэн, 20-ны өдөр Чонжү 

хотод зохион байгуулагдсан Наадмын арга хэмжээний үеэр ирсэн иргэдэд “Явуулын 

үйлчилгээ”-г үзүүлж, нийтдээ 332 иргэнд төвийн танилцуулга, сурталчилгааны материал 

тарааж, 42 иргэнд мэдээлэл зөвлөгөө өгч ажилласан. 

Монголчууд олноор явдаг Илсан хотын Монгол цуглаанд 2024.07.28-ны амралтын 

өдөр очин Төвийн үйл ажиллагааны талаар болон хөдөлмөрийн харилцаа, Нийгмийн 

даатгалын багц хуулийн талаар танилцуулга хийж, иргэдийн асуултад хариулж, зөвлөгөө 

мэдээлэл өгч, 45 хүнд явуулын үйлчилгээ үзүүллээ.  

3.1  Мэдээлэл, сурталчилгааны ажлын хүрээнд 

БНСУ-д Хөдөлмөрийн гэрээгээр ажиллаж байгаа ажилчдад Хөдөлмөрийн аюулгүй 

байдал, осол гэмтлээс урьдчилан сэргийлэх, цаг үеийн нөхцөл байдал зэрэг масс 

мессежийг нийт 1325 хүнд явуулсан. 

Тайлант хугацаанд нийт давхардсан тоогоор 360, үүнээс 259 иргэн, даатгуулагч, 

ажил олгогчид утсаар, 101 иргэн, даатгуулагчид биечлэн Нийгмийн хамгааллын тухай 

Монгол Улсын Засгийн газар, БНСУ-ын Засгийн газар хоорондын хэлэлцээр, нийгмийн 

даатгалын тухай хууль тогтоомжууд, БНСУ-ын Үндэсний тэтгэврийн даатгалаас буцаан 

олголт авах талаар болон бусад төрлийн мэдээлэл, заавар, зөвлөгөө өгч, сурталчилгааны 

материал тараан ажиллав. 

3.2  Гадаад харилцаа, хамтын ажиллагааны хүрээнд  

БНСУ-ын Хөдөлмөрийн аюулгүй байдал эрүүл ахуйн хэрэг эрхлэх газартай 

хамтран хөдөлмөрийн гэрээгээр ирэх иргэдэд зориулсан “Аюулгүй ажиллагааны гарын 

авлага” номыг хэвлүүлэхээр бэлтгэл ажил эхлэн Төвийн дарга болон тасгийн дарга нарын 

саналыг тусган тус байгууллагад хүргүүлсэн бөгөөд 9 сард Монгол иргэдэд чиглэсэн 

“Хөдөлмөрийн аюулгүй байдал, эрүүл ахуйн сургалт” арга хэмжээ зохион байгуулахаар 

ажиллаж байна. 

Хөгжлийн бэрхшээлтэй иргэн ажиллах боломжтой үйлдвэр болон аж ахуй нэгжийн 

талаарх мэдээлэл, судалгааг авах хүсэлтээ Хөдөлмөр, халамжийн корпорацид гаргасан. 

3.3  Сургалт, судалгааны ажлын хүрээнд 

Шинээр хөдөлмөрийн гэрээгээр ирж буй 29 иргэнд 2024.07.19-ний өдөр ирэхийн 

өмнөх сургалтыг дараах агуулгын хүрээнд цахимаар хийлээ. Үүнд: 

 ХНХҮТ-ийн үйл ажиллагааны товч танилцуулга  

 Солонгос улсын хууль, дүрэм, журам  

 Монгол иргэдийн гэмт хэрэгт холбогдож буй байдал 

 Үйлдвэрлэлийн осол, үйлдвэрлэлийн ослын даатгал,  

 ХАБЭА-н талаарх Солонгос үг хэллэг, ослоос урьдчилан сэргийлэх  

 Суугаа орондоо дасан зохицоход анхаарах зүйл 

 Ур чадвартай ажиллах хүч Е7 визний талаар  

Хууль бусаар оршин суухын сөрөг тал, хуулийн дагуу оршин суухын давуу 

талуудын талаар. 

БНСУ-ын Хөдөлмөр эрхлэлт хөгжлийн сангийн Ёжү хот дахь Олон улсын сургалтын 

төвд 2024.07.25-ны өдөр шинээр ирсэн 35 гэрээт иргэдэд ирсний дараах сургалтыг 

танхимаар зохион байгуулсан. Эдгээр иргэдэд Хөдөлмөр, нийгмийн хамгааллын тасгийн 

үйлчилгээ, АҮХНХЭГ-аас болон Цагаачлалын албанаас зохион байгуулж буй Солонгос 

хэлний төрөл бүрийн сургалт, урьдчилсан үнэлгээ хийх шалгалтуудын хуваарь, цалин 

хөлс тооцох заавар, ажлын байр солих талаарх мэдээлэл, үйлдвэрлэлийн осол болон 

гэмт хэргээс урьдчилан сэргийлэх зөвлөгөө зэрэг агуулгын хүрээнд мэдээлэл өгч, тараах 

материал бэлтгэж өгсөн. 

БНСУ-ын Цагаачлалын албанаас сар бүр гаргадаг гадаад иргэдийн тоон 

мэдээллээс монгол иргэдэд холбогдох мэдээллийг түүвэрлэн судалгаа мэдээллийн санд 

баяжуулалт хийсэн.  

3.4 Бусад, дотоод ажлын хүрээнд 

Нийгмийн даатгалын тухай хууль тогтоомжид заасан болзол нөхцөлийг хангасан, 

нийгмийн даатгалын сангаас тэтгэмж авах эрх үүссэн 4 даатгуулагчид зохих журмын дагуу 

даатгуулагчийн тодорхойлолтыг гаргаж, шаардлагатай бичиг баримтыг монгол хэл рүү 

хөрвүүлж өгөв. 

Нийгмийн даатгалын аппликейшнд бүртгүүлэх 4 иргэний хүсэлтийг хүлээн авч, 

бүртгэлийг баталгаажуулан, иргэдэд бүртгүүлэх кодыг холбогдох программаас илгээв.  

Нийгмийн даатгалын санд төвлөрүүлсэн 07 дугаар сарын шимтгэлийн орлогыг 

НДЕГ-ын Төрийн сан дахь холбогдох дансанд шилжүүлэн, тайлан мэдээг гарган НДЕГ-ын 

Санхүү бүртгэлийн газрын холбогдох албан тушаалтанд хүргүүлэв. 


